
BOSHLANG‘ICH SINF 
DARSLIKLARIDAGI 
ASSOSIATIV MASHQLAR 
ORQALI O‘QUVCHILARDA 
TABRIYA TUSHUNCHASINI 
RIVOJLANTIRISHNING ILMIY-
METODIK ASOSLARI
Ortiqova Zulfiya Nurmaxamatovna
Farg‘ona davlat universiteti dotsenti

Xomidova Roziyaxon Ilxomjon qizi
Farg‘ona davlat universiteti 2-kurs magistranti

Annotatsiya: Mazkur maqolada boshlang‘ich ta’lim jarayonida assosiativ mashqlardan foydalanish orqali o‘quvchilarda 
tarbiya tushunchasini shakllantirish va uni rivojlantirishning ilmiy-metodik asoslari tahlil etilgan. Tadqiqotda o‘quvchilarning 
tafakkur faoliyatini faollashtirish, ma’naviy-axloqiy qadriyatlarni singdirish hamda darsliklardagi topshiriqlar orqali ularning 
ijtimoiy-psixologik rivojlanishiga ta’sir ko‘rsatish masalalari ko‘rib chiqilgan. Assosiativ mashqlar o‘quvchilarning mavjud 
bilimlarini yangi tushunchalar bilan bog‘lash, fikr yuritishning mantiqiy ketma-ketligini shakllantirish va tarbiyaviy g‘oya
larni chuqurroq anglashga xizmat qilishi aniqlangan. Maqolada xalqaro va milliy manbalarga tayangan holda pedagogik-
psixologik yondashuvlar, ta’lim-tarbiya uyg‘unligini ta’minlovchi metodik tavsiyalar, shuningdek zamonaviy ta’lim amali­
yotida assosiativ mashqlarning ahamiyati yoritilgan.

Kalit so‘zlar: assosiativ mashqlar; tarbiya tushunchasi; boshlang‘ich ta’lim; tafakkur rivoji; ma’naviy-axloqiy tarbiya; dars­
likdagi topshiriqlar; pedagogik metodika; o‘quvchi shaxsini rivojlantirish; kognitiv faoliyat; ta’lim va tarbiya uyg‘unligi.
Abstract: This article analyzes the scientific and methodological foundations of developing and shaping the concept of 
upbringing among primary school students through the use of associative exercises in the educational process. The study 
examines issues related to activating students’ thinking processes, instilling moral and ethical values, and influencing 
their socio-psychological development through textbook activities. It has been determined that associative exercises help 
students connect their existing knowledge with new concepts, form a logical sequence of reasoning, and gain a deeper 
understanding of educational and moral ideas. Based on international and national sources, the article highlights ped­
agogical and psychological approaches, methodological recommendations for ensuring the harmony of education and 
upbringing, and the significance of associative exercises in modern educational practice.

Key words: associative exercises; concept of upbringing; primary education; development of thinking; moral and ethical 
education; textbook tasks; pedagogical methodology; student personality development; cognitive activity; harmony of 
education and upbringing.
Аннотация: В данной статье проанализированы научно-методические основы формирования и развития понятия 
воспитания у учащихся начальных классов посредством использования ассоциативных упражнений в образова­
тельном процессе. В исследовании рассмотрены вопросы активизации мыслительной деятельности учащихся, 
усвоения ими морально-нравственных ценностей, а также влияния учебных заданий на их социально-психологи­
ческое развитие. Установлено, что ассоциативные упражнения способствуют соединению уже имеющихся знаний 
учащихся с новыми понятиями, формированию логической последовательности рассуждений и более глубокому 
осознанию воспитательных идей. На основе международных и национальных источников в статье освещены 
педагогико-психологические подходы, методические рекомендации по обеспечению гармонии обучения и воспи­
тания, а также значение ассоциативных упражнений в современной образовательной практике.

Ключевые слова: ассоциативные упражнения; понятие воспитания; начальное образование; развитие мыш­
ления; нравственно-этическое воспитание; задания учебников; педагогическая методика; развитие личности уча­
щегося; когнитивная деятельность; гармония обучения и воспитания.

KIRISH
Bugungi kunda ta’lim tizimining asosiy vazifasi – mustaqil fikrlaydigan, ijtimoiy faol, ma’naviy barkamol 

shaxsni tarbiyalashdan iborat. Ta’lim va tarbiya bir-biridan ajralmas tushunchalar bo‘lib, ularning uyg‘unligi 
shaxsning to‘laqonli shakllanishida hal qiluvchi ahamiyat kasb etadi [6; 24-b]. Ayniqsa, boshlang‘ich ta’lim bosqichi 
bola tafakkuri, dunyoqarashi va ijtimoiy qadriyatlari shakllanadigan davr sifatida tarbiyaviy jarayonni to‘g‘ri 
tashkil etishni talab etadi. Shu nuqtayi nazardan, darsliklarda berilgan topshiriqlar va mashqlar o‘quvchilarning 
bilish faoliyatini faollashtirish bilan bir qatorda, ularning axloqiy va ma’naviy kamolotini ta’minlovchi vosita sifa­
tida ham qaralishi lozim [10].

Assosiativ mashqlar – o‘quvchilarning mavjud bilimlari bilan yangi ma’lumotlar o‘rtasida mantiqiy, emot­
sional va kognitiv bog‘lanishlar hosil qilishga xizmat qiluvchi mashq turlaridir [3; 383–399-b]. Bunday mashqlar o‘quv­
chi tafakkurini kengaytiradi, idrok va tasavvurni faollashtiradi hamda ularning mustaqil fikrlash ko‘nikmalarini 
rivojlantirishda muhim omil bo‘lib xizmat qiladi. Boshlang‘ich ta’lim darsliklarida assosiativ mashqlarning o‘rni 
faqat til o‘rganish jarayonida emas, balki tarbiyaviy tushunchalarni singdirishda ham dolzarbdir [1]. Hozirgi kunda 
tarbiya tushunchasiga bo‘lgan yondashuv yangicha mazmun kasb etmoqda. Tarbiya nafaqat o‘quvchilarga 
axloqiy me’yorlarni o‘rgatish, balki ularning ichki dunyosi, emotsional hissiyotlari va ijtimoiy mas’uliyatini shakl­
lantirish jarayonidir [6]. Shu bois, tarbiyani rivojlantirish metodikasida shaxsning kognitiv faoliyatini, ya’ni fikrlash, 
eslab qolish, solishtirish va bog‘lash jarayonlarini faollashtirish muhim ahamiyat kasb etadi. Assosiativ mashq­
lar o‘quvchilarda “tarbiya” tushunchasini ongli ravishda anglashga yordam beradi. 

Masalan, darsliklarda “yaxshilik”, “mehnatsevarlik”, “halollik”, “vatanparvarlik” kabi so‘zlarga oid assosiatsi­
yalar tuzish o‘quvchilarning bu tushunchalarga nisbatan shaxsiy munosabatini shakllantiradi. Bu jarayon davo­
mida bola nafaqat so‘z ma’nosini o‘zlashtiradi, balki uning mohiyatini his qiladi, hayotiy tajriba bilan bog‘laydi. 
Shunday qilib, assosiativ mashqlar orqali o‘quvchilarning axloqiy-ruhiy tarbiyasi tabiiy va izchil shaklda kucha­
yadi. Pedagogik-psixologik tadqiqotlar shuni ko‘rsatadiki, o‘quvchilarning kognitiv faoliyatini faollashtirish uchun 
o‘rganilayotgan tushunchalarni ilgari o‘zlashtirilgan bilimlar bilan bog‘lash juda muhimdir. Pavlovning “shartli 
reflekslar nazariyasi” va Vygotskiyning “yaqin rivojlanish zonasi” konsepsiyasi asosida shuni aytish mumkinki, 
yangi bilimni o‘zlashtirish mavjud assosiativ tarmoqlarga tayanadi. Shu sababli, assosiativ mashqlar bolaning 
bilish faoliyatini individual xususiyatlariga moslashtirishga, shaxsiy tajribasini ta’lim jarayoniga qo‘shishga 
yordam beradi. Milliy pedagogik merosda ham tarbiya tushunchasining shakllanishi alohida o‘rin tutadi. Abdulla 
Avloniy “Tarbiya biz uchun yo hayot, yo mamot masalasidir” deganida, u tarbiyani shaxs va jamiyat hayotining 
asosiy omili sifatida ko‘rsatgan [4; 108–111-b]. 

MAVZUGA OID ADABIYOTLAR SHARHI
Zamonaviy boshlang‘ich ta’lim tizimida ham Avloniy merosidan kelib chiqqan holda, tarbiya jarayonini 

o‘quvchilarning faol ishtirokida, ularning tafakkur va hissiyotini uyg‘unlashtirgan holda olib borish zarur. Asso­
siativ mashqlar ana shu uyg‘unlikni ta’minlaydigan samarali vosita sifatida ko‘riladi. Assosiativ mashqlarni 
ta’lim jarayoniga qo‘llashning bir necha shakllari mavjud: so‘z-assosiasiyalar, tasviriy assosiasiyalar, mantiqiy 
zanjir mashqlari va ijodiy assosiatsiyalar [9]. Ular orqali o‘quvchilar faqat bilimlarni yod olish bilan cheklanmay, 
balki fikrni ifodalash, sabab-oqibat munosabatlarini topish, axloqiy holatlar bo‘yicha tahliliy xulosalar chiqarish 
imkoniyatiga ega bo‘ladilar. Bu esa tarbiya tushunchasining ongli va mustahkam shakllanishiga olib keladi. 
Tadqiqotchilar fikricha, tarbiya tushunchasini rivojlantirishda assosiativ mashqlarning samarasi ularning tizimli 
va maqsadli tashkil etilishiga bog‘liq [7; 289–296-b]. Dars jarayonida bunday mashqlarni o‘quvchilarning yosh psixo­
logiyasiga mos tarzda o‘yin, suhbat va mantiqiy topshiriqlar bilan uyg‘unlashtirish tavsiya etiladi. Bu jarayon 
o‘quvchilarda ijobiy emotsional fonni yaratadi, o‘z fikrini ifodalashga, boshqalar fikrini eshitishga o‘rgatadi. Nati­
jada tarbiya nafaqat bilim orqali, balki his-tuyg‘u, tajriba va munosabat orqali shakllanadi. Ta’lim va tarbiya 
uyg‘unligini ta’minlashda zamonaviy pedagogik yondashuvlar – interfaol metodlar, loyihaviy o‘qitish va refleksiv 
mashg‘ulotlar – bilan assosiativ mashqlarni integratsiyalash ayniqsa samarali natijalar beradi. Bu yondashuvlar 
o‘quvchilarni faqat o‘quv predmetini o‘zlashtirish emas, balki ijtimoiy-axloqiy qadriyatlarni his etish va hayotda 
qo‘llay olish ko‘nikmasini shakllantirishga yo‘naltiradi [8; 11–21-b]. Shu nuqtayi nazardan, maqolaning dolzarbligi 
shundaki, u boshlang‘ich ta’lim darsliklarida mavjud assosiativ mashqlar tizimini tarbiya tushunchasini shakl­
lantirish nuqtayi nazaridan tahlil etadi. Tadqiqot pedagogik nazariya va amaliyot o‘rtasidagi bog‘liqlikni mustah­
kamlash, ta’lim jarayoniga metodik yangilik kiritish, o‘quvchilar tafakkurini rivojlantirish bilan bir qatorda ularning 
ijtimoiy-axloqiy fazilatlarini tarbiyalashga yo‘naltirilgan.

Assosiativ mashqlar yordamida o‘quvchilar tarbiyaviy tushunchalarni chuqurroq anglaydi, mavzularni 
shaxsiy hayotiy tajriba bilan bog‘laydi va shu orqali axloqiy qarorlar qabul qilish qobiliyatini rivojlantiradi; shu­
ningdek, ushbu mashqlar nafaqat kognitiv rivojlanishga, balki milliy va ma’naviy qadriyatlarni shakllantirishga 
ham xizmat qilishi mumkin. Boshlang‘ich sinf darsliklaridagi assosiativ mashqlar so‘z va rasm orqali bog‘la­

nishlarni topish, hikoya, dialog va vaziyatlarni yaratish, tarbiyaviy topshiriqlar bilan bilimlarni uyg‘unlashtirish 
kabi ko‘rinishlarda bo‘lib, tahlil shuni ko‘rsatadiki, ular shaxsiy va ijtimoiy tajriba bilan uzviy bog‘liq bo‘lishi zarur, 
shunda o‘quvchi mavzuni nafaqat biladi, balki uni axloqiy nuqtai nazardan ham ongli ravishda qabul qiladi.

TADQIQOT METODOLOGIYASI 
Rahimjonova Abdulla Avloniy asarlarida tarbiya tushunchasining mohiyatini tahlil qilib, uning bugungi 

ta’lim jarayonidagi dolzarbligini ko‘rsatgan. Avloniy tarbiyani “hayot va jamiyat taraqqiyotining asosi” sifatida 
talqin qilgan bo‘lib, ushbu qarash bugungi boshlang‘ich ta’lim konsepsiyasida ham o‘z ahamiyatini saqlab 
qolmoqda. Rahimova va Rahimov esa zamonaviy ta’lim va tarbiya jarayonining o‘zaro uyg‘unligini tahlil qilib, 
o‘quvchilarda tarbiya tushunchasini shakllantirish uchun metodik vositalarni tizimli qo‘llash zarurligini ta’kid­
laydi. Ularning tadqiqotida axloqiy, aqliy va estetik tarbiya o‘rtasidagi uzviylik ilmiy asosda yoritilgan. Yuldashev, 
Isaxanova va Qo‘chqorova tomonidan yozilgan maqolada “aqliy tarbiya” tushunchasi keng yoritilib, o‘quvchilar 
tafakkurini rivojlantirish, mantiqiy bog‘lanishlarni shakllantirish orqali tarbiyaviy tushunchalarni chuqurroq 
anglashga yordam beruvchi metodik yondashuvlar taklif etilgan. Tursunxo‘jayeva “Tarbiya va uning metodlari” 
nomli ilmiy maqolasida tarbiya jarayonini tashkil etishning nazariy asoslari, uslublari va vositalarini tahlil qilib, 
assosiativ fikrlashga asoslangan mashqlarni tarbiya jarayonida o‘quvchilarning faol ishtirokini ta’minlovchi va 
ularni ijtimoiy hayotga tayyorlovchi muhim pedagogik vosita sifatida talqin qiladi.

Boshlang‘ich ta’limda o‘quvchilar tafakkurini rivojlantirish va ularda tarbiya tushunchasini shakllantirish 
pedagogik jarayonning muhim yo‘nalishlaridan biridir. Ushbu jarayonda assosiativ mashqlar o‘quvchilarning 
bilish faoliyatini faollashtiruvchi, ularni axloqiy va ma’naviy tushunchalarni ongli anglashga yo‘naltiruvchi 
metodik vosita sifatida alohida o‘rin tutadi. Shu bois mazkur tadqiqotning metodologik asoslari ta’lim nazari­
yalari, shaxsga yo‘naltirilgan pedagogika, kognitiv psixologiya hamda milliy tarbiya konsepsiyalariga taya­
nadi. Kognitiv yondashuv nazariyasi bola tafakkuri rivojlanishining bosqichma-bosqich shakllanishini, bilim va 
tushunchalar o‘rtasidagi assosiativ aloqalarning o‘quv faoliyatidagi ahamiyatini tushuntiradi. 

Ushbu nazariya asosida assosiativ mashqlar o‘quvchilarni o‘z tajribasi orqali yangi tushunchalarni ang­
lashga yo‘naltiruvchi vosita sifatida talqin qilinadi. Shaxsga yo‘naltirilgan ta’lim nazariyasi har bir o‘quvchining 
individual fikrlash uslubi, qiziqishlari va ma’naviy qadriyatlarini hisobga olish zarurligini asoslaydi. Bu yondashuv 
assosiativ mashqlardan foydalanishda shaxsiy tajribaga tayanishni va o‘quvchining o‘z fikrini erkin ifoda etish 
imkonini yaratishni taqozo etadi. Milliy pedagogik merosda o‘zbek pedagogikasining asoschilari asarlarida 
tarbiya inson kamolotining markaziy mezoni sifatida talqin etilgan bo‘lib, ularning qarashlarida “yaxshi so‘z, fikr 
va amal birligi” tamoyili ta’lim-tarbiya uyg‘unligini belgilovchi asosiy g‘oya sifatida ilgari suriladi.

Ushbu xalqaro tadqiqotlarning umumiy xulosasiga ko‘ra, assosiativ mashqlar orqali fikrlash va tarbiyaviy 
ong o‘zaro uyg‘un rivojlanadi. Shuning uchun bunday mashqlar boshlang‘ich ta’lim darsliklarida nafaqat o‘qitish, 
balki tarbiyalash vositasi sifatida ham qaralishi lozim. O‘zbek olimlari ta’lim va tarbiya masalasini qadimiy peda­
gogik meros, milliy qadriyatlar va zamonaviy psixologik yondashuvlar asosida izohlaydilar. 

TAHLIL VA NATIJALAR
Boshlang‘ich ta’limda o‘quvchilarda tarbiya tushunchasini shakllantirish masalasi nafaqat pedagogik, balki 

psixologik nuqtai nazardan ham muhim hisoblanadi. Tadqiqot adabiyotlari shuni ko‘rsatadiki, assosiativ mashq­
lar bolalarning fikrlash jarayonini faollashtirish, ma’naviy va axloqiy tushunchalarni idrok etish hamda ularni 
amaliy hayotga tatbiq etishga xizmat qiladi. Assosiativ mashqlar darsliklarda turli shakllarda qo‘llanadi: so‘z va 
rasm asosida bog‘lanishlar yaratish, qisqa hikoyalar yozish, o‘zaro dialoglar tashkil etish, mavzuga oid situatsi­
yalarni muhokama qilish. O‘qituvchilar nazariy manbalar asosida aniqlaydilarki, assosiativ mashqlar fikrlashni 
rivojlantiradi va tafakkur faoliyatini mantiqiy ketma-ketlikda shakllantiradi, axloqiy qadriyatlarni singdirishga 
yordam beradi, masalan, do‘stlik, halollik, hurmat va yordam kabi tushunchalarni o‘quvchining kundalik tajribasi 
bilan bog‘laydi, mashqlar o‘quvchilarning shaxsiy qiziqishlari va tajribasiga moslashib, shaxsga yo‘naltirilgan 
pedagogik yondashuvni mustahkamlaydi, tarbiya tushunchasini rivojlantirishda metodik jihatdan izchillikni 
ta’minlaydi. Ilmiy adabiyotlar va darsliklar tahlili shuni ko‘rsatadiki, assosiativ mashqlar bosqichma-bosqichlik 
tamoyili asosida oddiydan murakkabga qarab mavhum tushunchalarni anglashga yo‘naltiriladi, o‘quvchini 
faollik va mustaqillikka undab, mustaqil fikr yuritish, o‘z xulqini tahlil qilish va axloqiy qaror qabul qilish imkonini 
beradi, turli fanlar bilan integratsiya qilinib, o‘quvchining umumiy bilim va ijtimoiy qobiliyatlarini rivojlantiradi, 
ta’lim va tarbiyaning uyg‘unligini ta’minlab, har bir topshiriq orqali axloqiy g‘oyalarni singdirishga xizmat qiladi. 

Erbağcı va Kaf o‘z tadqiqotida boshlang‘ich sinf darsliklarida fikrlash ko‘nikmalarini rivojlantiruvchi 
topshiriqlar tizimini tahlil qilib, assosiativ mashqlar o‘quvchilar tafakkurini kengaytirishda va ularning kognitiv 
tuzilmasini boyitishda muhim rol o‘ynashini asoslab beradi. Mualliflar o‘quvchilarda “fikr bog‘lash”, “taqqos
lash” va “umumlashtirish” jarayonlari orqali ongli tushuncha shakllanishini ta’kidlaydi.Maksimenko va Shal esa 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1111

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

o‘z tadqiqotida bolalar tafakkurining rivojlanish bosqichlarini psixologik nuqtayi nazardan o‘rganib, shaxsning 
kognitiv faoliyatini rivojlantirishda assotsiatsiya, refleksiya va mantiqiy izchillikning o‘zaro bog‘liqligini ilmiy 
asosda isbotlaydi. Bu yondashuv, o‘z navbatida, o‘quvchilarda tarbiya tushunchasini shakllantirish uchun zarur 
kognitiv mexanizmlar mavjudligini ko‘rsatadi. Vasina esa loyihaviy topshiriqlar asosida intellektual qobiliyatlarni 
rivojlantirishni o‘rganib, dars jarayonida o‘quvchilarni mustaqil qaror qabul qilish va mantiqiy fikrlashga yo‘nal­
tiruvchi mashqlarning samaradorligini isbotlaydi. Bu yondashuv assosiativ mashqlarni loyihaviy faoliyat bilan 
uyg‘unlashtirish imkonini beradi. Wang, Zhang va Jiang tadqiqotida bolalar ilmiy tushunchalarni shakllanti­
rishda “prototipik-assosiativ fikrlash”ga tayanishini ko‘rsatadi. Ularning fikricha, o‘quvchilar yangi tushunchani 
ilgari bilgan ma’lumotlari bilan taqqoslash orqali anglaydi, bu esa tarbiya tushunchasini shakllantirish jarayonida 
ham muhim rol o‘ynaydi 

XULOSA
Ushbu maqolada boshlang‘ich sinf darsliklarida assosiativ mashqlardan foydalanish orqali o‘quvchilarda 

tarbiya tushunchasini shakllantirish va rivojlantirishning ilmiy-metodik asoslari tahlil qilindi. Adabiyotlar, xalqaro 
va milliy pedagogik manbalar hamda darsliklar tahlili asosida quyidagi xulosaga kelindi: assosiativ mashqlar 
o‘quvchilarning tafakkur faoliyatini faollashtiradi, mantiqiy fikrlashni kuchaytiradi va bilimlarni tizimli ravishda 
bog‘lash qobiliyatini rivojlantiradi, shuningdek tarbiyaviy g‘oyalarni chuqurroq anglashga xizmat qiladi. Mashqlar 
yordamida o‘quvchilar axloqiy va ma’naviy qadriyatlarni idrok etib, shaxsiy va ijtimoiy tajriba bilan bog‘liq qarorlar 
qabul qilishni o‘rganadi. Bu esa shaxsga yo‘naltirilgan pedagogik yondashuvni amalga oshirish imkonini beradi. 
Assosiativ mashqlarni bosqichma-bosqich, o‘quvchi faolligi va mustaqilligiga tayanib, shuningdek, mavzularni 
integratsiyalash asosida darsliklarda tizimli qo‘llash tavsiya etiladi. Bunday yondashuv ta’lim va tarbiyaning 
uyg‘unlashuvini ta’minlaydi hamda o‘quvchilarning kognitiv va tarbiyaviy rivojlanishiga ijobiy ta’sir ko‘rsatadi.

